
				এই পাতাটির মুদ্রণ সংশোধন করা প্রয়োজন। 
[ s : ]
সমাজসংস্কার কার্ষ্যে প্রবৃত্ত হয়েন । সেই সময়ে একটা লুন্ঠন ভাব হিন্দুসমাজে প্রবিষ্ট হয় । ইংরাজী আমলের প্রথম হইতে হিন্দুকালেজ সংস্থাপন পৰ্য্যন্ত যে সময় তাহা সে কাল এবং তাহার পরের কাল এ কাল শব্দে নিৰ্দ্ধারণ করিলাম ।
প্রথমতঃ অামি সে কালের সংক্ষেপ বিবরণ করিব ও তৎপরে এ কালের সংক্ষেপ বিবরণ করিব । এ কালের বিবরণের সময় সে কালের সঙ্গে তুলনায় এ কালে কোন কোন বিষয়ে প্রকৃত উন্নতি হইতেছে আর কোন্ কোন্ বিষয়ে প্রকৃত অবনতি হইতেছে তাহা প্রদর্শন করিতে চেষ্টা করিব ।
কোন কাল বর্ণনা করিতে হইলে প্রথমতঃ সেই কালের প্রধান প্রধান শ্রেণীর লোকের চিত্র প্রদর্শন করিয়া সেই কালের লোকেরা সাধারণতঃ দৈনিক জীবন কিরূপে যাপন করিতেন ও জীবনের প্রধান কাৰ্য্য যথা, ধৰ্ম্মসাধন, বিষয়কার্য্য সম্পাদন ও আমোদ সম্ভোগ কি প্রকারে নির্বাহ করিতেন তাহা বর্ণন করিলে সেই কালের প্রকৃত ছবি মনে প্রতিভাত হইতে পারে । আমি সে কালের এই রূপ বর্ণনা করিয়া পরে বর্তমান কাল বর্ণনা করিব । যে সকল আচার ব্যবহার ইংরাজী শিক্ষার প্রভাবে ক্রমে তিরোহিত হইতেছে অথচ এখনও কিছু কিছু আছে তাহা সে কালের আচার ব্যবহার বলিয়া গণ্য করিব । .
সে কালের বিষয় বলিতে হইলে সে কালের সাহেবদের বিষয় অগ্ৰে বলিতে হয় । আপনার জিজ্ঞাসা করিতে পারেন, যে বাঙ্গালীদের বিষয় বলিতে গিয়া সাহেবদের কথা প্রথমে বলা হয় কেন ? তাহার বিশিষ্ট কারণ অাছে ৷ সাহেবেরা আমাদিগের শাসনকৰ্ত্তা ও র্তাহাদের সহিত আমাদের ঘনিষ্ট সম্বন্ধ ।

